
INCEPT-Profilaksa tromboze 

Informacija za pacijenta 
 

Osnova ispitivanja 

Jedan od 10 pacijenata na intenzivnoj njezi dobije krvne ugruške (trombozu), najčešće u nogama, 

što je ozbiljno stanje. Krvni ugrušci se mogu odvojiti i dospjeti u pluća, što može biti opasno po 

život. Zbog toga se preporučuje da pacijenti na intenzivnoj njezi dobijaju preventivnu (profilaktičku) 

terapiju lijekovima za razrjeđivanje krvi kako bi se smanjio rizik od tromboze. S druge strane, kod 

jednog od 10 do 20 pacijenata na intenzivnoj njezi dolazi do krvarenja. Upotreba lijekova za 

razrjeđivanje krvi je balansiranje, jer ti lijekovi povećavaju rizik od krvarenja. Optimalna doza treba 

biti dovoljno visoka da spriječi trombozu, ali ne toliko visoka da uzrokuje  krvarenje. Mi nismo 

sigurni koja je optimalna doza ovih lijekova za pacijente na intenzivnoj njezi, tako da doze koje se 

koriste su različite. 

 

Cilj podispitivanja INCEPT-Profilakse tromboze 

Cilj je usporediti efekt od tri različite doze preventivnih lijekova za razrjeđivanje krvi (tzv. Heparin 

niske molekularne težine) kod pacijenata na intenzivnoj njezi. 

 

Koji se tretmani ispituju 

Dobijate lijek za razrjeđivanje krvi u jednoj od sljedećih varijanti: 

1) stalna niska doza, 2) stalna srednje visoka doza, ili 3) doza prilagođena vašoj tjelesnoj 

težini. 

Terapiju dobijate dok ste na intenzivnoj njezi. Mi (INCEPT-grupa) ispitujemo efekte i sigurnost, kao 

što je opisano u generalnoj informaciji, sa posebnim fokusom na krvne ugruške i krvarenje. 

Dodatna ispitivanja ili procedure se neće provoditi. 

 

Moguće nuspojave, rizici i komplikacije 

Lijekovi za razrjeđivanje krvi se često koriste na odjelu intenzivne njege u istim dozama kao u 

ovom podistraživanju i dobro su poznati osoblju. Uobičajene nuspojave su krvarenje i reakcije na 

mjestu uboda. Vrlo rijetko može nastati jaka alergijska reakcija ili smanjenje broja trombocita (malih 

krvnih ćelija koje pomažu u zaustavljanju krvarenja). Mogu se pojaviti i druge neočekivane 

nuspojave ili komplikacije, ali to je veoma malo vjerovatno. Ako dođe do nuspojava, dobit ćete 

adekvatan tretman. 

Vremenski okvir i finansiranje 

Podispitivanje će trajati sve dok se ne dobiju sigurni rezultati. Zato se tačan završetak još ne zna, 

ali je najvjerovatnije da će to biti 2028. godine. Finansiranje dolazi iz INCEPT odobrenih sredstava. 


